
               14. september 2015 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut  matumuuna 

saqqummiuppakka: 

 

Naalakkersuisunut apeqqutit tarnip pissusaanut immikkut ilisimasallit pillugit:  

Peqqinnissaqarfiup aqunneqarnera, aaqqissuussaanera kiisalu peqqinnissamut tunngasutigut su-

lissisut aamma tarnip pissusaanik ilisimasallit pillugit Inatsisartut inatsisaat nr. 27, 18. nvember 

2010-meersoq 

1. "Peqqinnissaqarfiup aqunneqarnera, aaqqissuussaaneq kiisalu peqqinnissamut 

tunngasutigut sullissisut aamma tarnip pissusaanik ilisimasallit pillugit Inatsisartut 

Inatsisaat nr. 27, 18 novemberimeersoq naapertorlugu Naalakkersuisut, takuuk § 3 

imm. 2 aamma § 4 Tarnip pissusaanut immikkut ilisimasallit pilugit malittarisassi-

orsinnaagaluarput, kalaallit nunaanni akuersissuteqarneq pillugu inatsimmut taar-

siullugu. Naalakkersuisut taamaattunik malittarisassiornerminni sumummita kil-

lippat?  

 

2. Naalakkersuisut pilersaaruteqarnerlutik Kalaallit Nunaanni tarnip pissusaanut 

immikkut ilisimasallit kalaallit akissarsiaat atorfeqarnerminnnilu atugaat assigiis-

sarniarlugit? 

a.  Aappimik akisoqarpat, taava suliap tamatuma naammassinissaa qaqugu 

naatsorsuutigineqarpa? 

b. Naamimik akisoqarpat, eqqarsaatigineqarsinnaanerluni Naalakkersuisut su-

liaq qaqissagaat eqqarsaatigiumallugu? 

 

3. Naalakkersuisut aamma pilersaaruteqarnerlutik nakorsaanngitsut peqqissaasartut 

pillugit malittarisassiornissaminnut taakku pisussaaffii akisussaaffiilu eqqarsaati-

galugit kiisalu napparsimasut pisinnaatitaaffii malaarnissaminnullu pisinnaatitaaf-

feqarneri? 

(Inatsisartunut ilaasortaq Randi Vestergaard Evaldsen, Demokraatit) 

 



 

 

Side 2 af 3 

 

Tunngavilersuut 

Maani Kalaallit Nunaanni inuttut ajornartorsiutit sakkortuumik akiorneqarput, meeqqat atorner-

lunneqarput sumiginnarneqarlutillu aamma ikiortissaq nassaariuminaassinnaasarpoq. Amerlaqi-

sut inersimasunngortarput meeraallutik misigisatik sakkortuut suliarinngitsoorlugit taamaattumik 

ajornartorsiutit ingerlateqqinneqartarput, ajortullu uteqattaaginnalersarput, atornerluinerit kin-

guaariit tulliinut ingerlateqqinneqartarlutik. Peqataanik tarnip pissusaanut immikkut ilisimasalin-

nik annertuumik amingaateqarpugut, innuttaasunik pineqartunik annertuumik ajornartorsiutilin-

nik, inuiaqatigiinnillu artorsartitsisunik katsorsaasinnaagaluartunik. 

 

Pisortat tungaanniik peqqinnissaqarfik tiguneqarmalli - Demokraatini isumarput naapertorlugu - 

naammattumik iliuuseqartoqarnikuunngilaq tarnip pissusaanut immikkut ilisimasasllit  pit-

saasunik assigiinnilllu akissaateqartinniarlugit - taamatullu sulinerminni atugaqartinniarlugit, 

taamaattumik arlaleriarluni misilinneqartarnikuugaluarpoq immikkoortumi pissutsit 

pitsanngorsarniarlugit.  

 

UKA2009-mi ataatsimiinnermi assersuutigalugu siunnersuutigineqaraluarpoq Naalakkersuisut 

siunnersuuteqassasut tarnip pissusaanut immikkut ilisimasallit pillugit inatsisissamik, imaqartus-

samik malittarisassanik taaguutip illersorneqarnissaanut, akuersisarnermut kiisalu tarnip pis-

susaanut immikkut ilisimasallit pisinnaatitaaffiinut pisussaatitaaffiinullu tunngasunik. Siun-

nersuummi aamma kissaatigineqarpoq malittarisassiuunneqassasoq oqartussaaffik  sorleq akuer-

sissutinik tunniussisarlunilu nakkutilliisuusassanersoq.  

 

Siunnersuutip kinguneranik akuersissutigineqarpoq inatsit "Peqqinnissaqarfiup aqunneqarnera, 

aaqqissuussaaneq kiisalu peqqinnissamut tunngasutigut sullissisut aamma tarnip pissusaanik 

ilisimasallit pillugit Inatsisartut Inatsisaat nr. 27, 18 novemberimeersoq" tassani Naalakkersuisut 

pisinnaatitaalerput tarnip pissusaanut immikkut ilinniarsimasut aamma peqqinnissaqarfimmi 

sulisut pillugit malittarisassiornissaminnut aamma ilanngullugit taaguutip illersorneqarnissaanut 

malittarisassat, pisussaaffiit, napparsimasut pisinnaatitaaffii, nakkutilliineq aamma pissutsit allat 

tarnip pissusaanut immikkut ilisimasalittut sulinermut pingaaruteqartut aamma allat peqqin-

nissaqarfimmi sulisut sulinerannut.  

Malittarisassalli nassaassaanngillat, naak inatsit atulermalli ukiut tallimat ingerlareeraluartut. 

Taamaattumik naatsorsuutigaara malittarisassat tamanit pissarsiarineqarsinnaanngitsut imaluun-

niit ulloq mannamut suli sananeqarsimanngitsut.  

 

Ullumikkut tarnip pissusaanut immikkut ilisimasallit kalaallit atorfinitsinneqartarput isu-

maqatigiissutit assigiinngiiaartut tunngavigalugit, tamatuma kinguneranik akissaatit assigiinn-

gitsuusarput - aamma sulinermi atukkat. Tarnip pissusaanut immikkut ilisimasallit pisortaqarfin-

ni atorfillit namminersortuni atorfinitsinneqartartunut naleqqiullutik akissarsialunnerusarput, 

taamaattumik tarnip pissusaanut immikkut ilisimasallit amerlasuut allamut ingerlaqqittarput, 

allami atorfittaarlutik imaluunniit tarnip pissusaanut immikkut ilisimasalittut namminersor-

tunngortarlutik. Tamatuma nassatareqqittarpaa pisortaqarfinni tarnip pissusaanut immikkut ilisi-

masalittut atorfiit inuttassaqartinneqartannginneri taamaattumik pisortat tarnip pissusaanut im-

mikkut ilisimasalinnik atorfinitsitsisariaqartarput immikkut isumaqatigiissuteqarnikkut, sulias-

sarpassuarnik suli suliarineqanngitsunik suliaqaqqullugit, tamatuma kingunerisarpaa pisortat 

aningaasartuuteqarnerusariaqartarnerat. Eqqarsarpunga Naalakkersuisut ajornartorsiut tamanna 

ilisimassagaat aamma pingaartikkaat, taamaattuminguna uku apeqqutit saqqummiukkikka.  

 

Kalaallit Nunaanni tarnip pissusaanut immikkut ilisimasalinnik amingaateqarnerujussuaq pis-

sutaalluni nakorsaanngitsut peqqissaasartut atorluarneqalersimapput, suliaqartarlutik anner-

tuumik innuttaasut allamut saaffissaqanngitsut ikiorniarlugit.  Taamaattumik aamma paaserusup-

para Naalakkersuisut pilersaaruteqarnersut nakorsaanngitsut katsorsaasartut malittarisassiuunnis-

saannut, innuttaasut pisinnaatitaaffiit aamma maalaarfissaqarnissaat qularnaarumallugu aamma 

qularnaarumallugu nakorsaanngitsut katsorsaasartut akisussaassuseqarlutik sulisarnissaat.  

 

Apeqqutit akeqquneqarput ullut sulliviit naliginnaasut qulit iluanni.  

 


